13 JOŽKO ANDRAŠ

ZLATA RYBKA
[image: image1.wmf]

ZLATA RYBKA 

Na poltičku malim

nožky umyvala,

dolom vodom zlata

rybka soj plava.

Vernyj ša rybočko

splň mi tri želaňa,

bo ja už od davna

tebe tu čekala.

Ja Ťa tu čekala

Možeš soj želati,

Znam, že perše bude

Chočeš ša vydati.

Druhe asi bude

Žebys zdrava byla,

Žebys jes šťasliva

Cilyj žyvot žyla.

Jak ty znala rybko 

moji tri želaňa,

toto iste od tebe

 by jem soj želala.

Priroda mi divko

už takyj dar dala,

žeby jem chudobnym

ľudom pomahala.

Keby tu bohata

nožky umyvala,

mohla by volati

bym ša nevetrala.

Zamachala bym chvostom

splň sobi ich sama, 

ja nikda bohatym

neplňu želaňa.

Lem chudobnym budu

rada pomahala,

zato jem po vodi

ku Tobi plavala.

Keby taky zlaty
rybky unas byli,

dobri by chudobny

ľude sobi žyli.

Lem v rozpravkach ša

želaňa splňajut,

take šťasťa u žyvoti

už ľude nemajut.

Ďakuju Ti rybko

žebys byla zdrava,

žeby jes chudobnym

ľuďom pomahala.

ZACHCELO ŠA BABI

Zachcelo ša babi

iši milovaňa,

inzerat do novin

sobi napisala.

Jem šimdešat ročna

ale iši  jara,

šisdešat ročnoho 

by jem privitala.

Sto kil iši nemam

seredňa postava,

najšumniša chyža

na sede valala.

Nebudu tam miry

svoji uvadžala,

bo by ša mi divka

do oči šmijala.
Volosy nesivy

i zuby nam vlastny,

lička ne jak dakoli

ale iši krasny.

Može i kuriti

može soj vypiti,

mam rada zabavu

budeme soj žyti.

Keby mal vodičak

rada by jem byla,

takoj novyj motor

by jem mu kupila.

Vybralam jednoho

nekurit, nepije,

barz dobri na novim 

motori keruje.

Na vylety spolu

teper soj chodime,

tak jak za moloda

iši ša ľubime.

SMUTNYJ ZLODIJ
Sidit na lavočki

holova pidperta,

joho banda što krali

už davno zaperta.

Smutno mu za nimi

tam odpočivajut,

i joho policajti

každyj deň hledajut.

Nezradili kamaraťa

ta ho nepoznajut,

neraz kolo ňoho

po parku kračajut.

Zohnal novu bandu

v tim pokračovali,

piňazi jak šmiťa

banky vykradali.

Za biloho dňa

banku vylupili,

aj ked policajti

naokolo byli.

Uniformy mali

dobri ša im kralo,

že ne kolegove

to ich nenapalo.

De nesete trezor

iši ša zvidali,

do oopravy neseme

kľuči ša zlamali.

Pomohli na motor

trezor vyložyti,

poklaľ ša vernete

budeme stražyti.

Trezor policajti

už neuvidili,

oni sobi v liši

piňazi dilili.

Ľudska vynachadzavosť
nepoznat hranici,

okradut Vas pres deň

rivno na ulici.

DEMOKRACIA NAŠA
Mam ša vynikajuco

nič mi nechybuje,

taky slova hneskaj

malo človek čuje.

Netak davno tomu

každyj mal robotu,

dobri zeplačenu

mal do ňoj ochotu.

V nezamestnanosti podporu

ľude nepoznali,

de tak ľude žyli

lem z novin poznali.

Robota i ochota

zrazu ša stratila,

že bude robota

vlada lem sľubila.

Každyj kotryj može

chotil by robiti,

zos takoj almužny

barz ťažko vyžyti.

Toty pro žolobi
barz dobri ša majut,

žeby každyj tak žyl

už ša nestarajut.

Keby ša politici

kus lupše starali,

za hranicami robotu

by zme nehledali.

Demokracia dobra

no ne pro každoho,

dachto žyje nad pomery

dachto nemat z čoho.

Funkcionari vysoky

platy poberajut,

a iši za služby

uplatky žadajut.

Prijimajut zakony

vyhodny pro sebe,

sami ša chudobny

starajut o sebe.

POPID RUKY
Šumni ked ša vedut

popid ruky dvoje,

vin šepkat do uška

Ty serdečko moje.

Ale už ked idut 

od sebe na daleko,

to už dakotroho 

porjadni pripeklo.

Štoskaj už ša stalo

drahom ša hadali,

žeby ša tak plano

dnes v noči vyspali?

Nešepkali do uška

už soj nadavali,

neslušnymi slovami

už ša ohaňali.

Popid ruky i chlopi

zvykli ša voditi,

raz jem vidil jednoho

stihnul ša opiti.

Dvome popid ruky

z korčmy ho ťahali,

no i oni nohami

čudňi preplitali.

Cila draha byla ich

šofere trubili,

za biloho dňa

a tak ša opili?

Ale šumni od nich
že soj pomahali,

veselo špivali

a ša nehadali.

Neznam jak bylo doma

asi nešpivali,

bo doma už ženy

zaurjadovali.

NA SKALI

Jak na teplim pecu

sidite na skali,

cilyj deň solnečny

luči jej hlaskali.

Ticho lem lis šumit

dolom pid skalami,

nedozerny ďaľky

vidno pered Vami.

Lem orel nad Vami 
zatrepe krylami,

asi zbačil zajaca

tam pid smerekami.

Zajs nastalo ticho

pokus vitrik duje,

serce a i duša

Vaša ša raduje.

Rad lize na skaly

ten chto ich miluje,

a ten što nemože

ta naj neriskuje.

Lem odvažny ľude

hori ša dostanut,

i ked hory zradny

no neperestanut.

Veľo ich tam zahynulo

no vyšky lakajut,

lem toty odvažny

nato ša davajut.

Odmenom ich pohľad

kotryj stojit zato,

pro nich pohľad zhory

jak dokaho zlato.

Aj na mali skali

dobri posiditi,

i ked nebudeme

daleko viditi.

POVIČ MI ROZPRAVKU
Otravuje ňa vnučka

did povič rozpravku,

jak ukrali kaaľovi

kraľovnu zo zamku.

Totu jem povidal

už jes ju sluchala,

ona tych zlodijiv

sama objidnala.

No povim ti druhu

o krajini mali,

v kotri žadny krali

už nepanovali.

Ministriv i kraľiv

tam povyhaňali,

demokraticku krajinu

sobi budovali.

Prezidenta, vladu

parlament zvolili,

že bude jak v raji

ľudom tak sľubili.

Što zachobal kraľ

šytko prodavali,

veľo ľuďom tam

robotu zobrali.

Zlatu demokraciju

 už roky budujut,

nespokijny ľude

tak plano gazdujut.

Ministriv i vladu

často tam miňajut,

bo hrabut pro sebe

iši malo majut.

Rozprodali šytko

už nemajut z čoho,

priveli krajinu

 do stavu takoho.

Jeden na druhoho

teper nadavajut,

a jak vyjti z toho

už sami neznajt.

ŠKOLA ZAKLAD

Zakladna škola davat

zaklad do žyvota,

do švita vedomosti

pootvorit robota.

Pomaly robota vedomosti

protim otvarjame,

čim dale ta lipšy

vedomosti mame.

Pri seredňi do poly

otvoreny mame,

i to nam nestačit

otvorjame dale.

Dokoran vysoka

robota otvorit,

no i ona hotovoho

človeka nestvorit.

Što ša tam naučil

to až praks ukaže,

što zos tym tutilom 

u žyvoti dokaže.

Človeka nevzdelanoho
každyj využije,

bez dobroho vzdelaňa

ťažše ša mu žyje.

Dnes každyj remeslo

dakde choče mati,

nekaždyj na vysoki

može študovati.

Človek tvor zvedavyj

šytko choče znati,

nato treba veľo

knih preštudovati.

Chto ša veľo učit
čitat veľo knih,

barz veľo dobroho

ša naučit z nich.

TRIMAJ SOBI KRASU

Trimaj sobi divča

trimaj svoju krasu,

bo krasa nevična

maš jej len do času.

Trimaj svoju krasu

trimaj pro jednoho,

dovše Ti vytrimat

ked neklameš joho.

Ked ju budeš šytkym

chlopcom rozdavala,

nebude Ti krasa

barz dovho trimala.

Z rokami mi i krasa

bude opadala,

na molody roky

budeš spominala.

Jak lisťa zo stromiv

i krasa opaduje,

za ňom každe divča

na starisť banuje.

Lem ša neponahľaj

skoro vydavati,

bo Ti dovho krasa

nebude trimati.

Z krasy muž i diti

budut uberati,

nepomože ša Ti

ani maľovati.

Lem sobi užyvaj

lita molodeňky,

maš Ty času dos

na diti maleňky.

Užjyeš sobi dosť

žyvota manželskoho,

perežyješ vnim plane

i veaľo dobroho.

Lem Ty sobi huľaj

pokaľ jes boloda,

žyvot prudko zbihne

jak v potoku voda.

DANKA I JANKA

Narodili ša dvojčata

tak ša podobali,

že vlastny rodiči

ich nerozoznali.

 Jedni Danka i Janka
šumny mena dali,

jak v perinci obi

z laskom soj chovali.

Ani ľude na ulici

ich nerozpoznali,

kotra Danka, kotra Janka

se ša žvidovali.

Dobryj deň každomu

šumni pozdravili,

ja jem Danka a ja Janka

tak ša predstavili.

Pered spaňom mamka

se ich vykupala,

rozpravočky, žeby spali

šumny povidala.

Ozvala ša Danka
mene jes nekupala,

Ty lem Jandku dnes 

dvaraz vykupala.

Od teper Vas budu

naraz dvi kupala,

žem obi kupala

ja sobi dumala.

Budut to veselyj

obi žyvot mati,

jedna druhu koli chcut

možut zastupľati.

Vyhody i nevyhody

obi budut mati,

nejednoho paribka

možut oklamati.

DOJIDNALI ŠA

Gazdovi pokositi luku

zjidnali ša Romove,

chceli vyplatiti

do peredu love.

Jak mi pokosite

totu cilu luku,

potim Vam piňazi

vyplaču na ruku.

Gazda kosy naklepal

ukazal im luku,

bedňu piva dvanastky

ochabiti pri buku.

Naorkom ich poslal

jak sonce švitilo,

rosa už nebyla

plano ša kosilo.

Romim barz na sonci

nechce ša robiti,

často chodli pid buk

piva ša napiti.

Ťažko do polovičky

luku dokašali,

sonce prihrivalo

oni nevladali.

Prišol gazda oni

pid bukom sidili,

piva už nebylo

čistu vodu pili.

Gazdičku barz ťažko

na sonci kositi,

prideme za rosy

luku dokositi.

Jedno kiša polamane

i kosa vyrvata,

o tiko niša bude

Romove vyplata.

To narokom ste nam

jednu staru dali,

žeby zme piňazi

čim menše dostali?

ZACHMURENA OŠIŇ
Doč zo šnihom, plušť

cholod pid skoru zachodit,

taku balamutu nam

tverda ošiň robit.

Lisťa dvano ležyt

mokre pid stromami,

prikryje ho šnih

pohnyje do jari.

Zaškrebat siroka

na stromi bez lisťa,

taka neprijemna

tota ošiň hmlista.

Už nečuti zvonky

ovec na poľani,

bo už ich pastusi

dolinu zohnali.

Priroda posmutnila

nečuti špiv ptachiv,

zo stromiv voda stikat

stikat nam i z dachiv.

Už pres nič morozit
zemľa ša bilije,

onedovho zemľu

bilyj šnih prikryje.

Jar, lito, ošiň

a zajs je tu zima,

takyj soj kolobeh

priroda zrobila.

Zname ša prisposobiti

každi ročni dobi,

neprijemna ošiň

škodit mi i Tobi.

Priroda už drime

v zimi bude spala,
žeby novych sil

do jari nabrala.

I medviď prez zimu
z ňom soj ide spati,

lem človek odlnyj

musit vytrimati.

ŽENU MI HLEDAJUT

Otec zos matirom

hledajut mi ženu,
žem takyj jak durbak

že soj nezoženu.

Priveli mi jednu

takoj mi vkazali,

až mi na holovi

volosy stavali.

Preboha rodiče 

što oči nemate?

že mi take čudo

za ženu nukate?

Šak to jak sudočok

lem jej katuľati,

take čudo za ženu

mam sobi zobrati?

Od ucha ku uchu

gamby otvoreny,

tak jak stara baba

cicky mat zvišeny.

Nehledajte mi ženu
nejem ja durbakom,

budete smotriti

jak pridu z dajakom.

Mam v sušidnim seli

jednu vyhledanu,

šumna jak anhelik

lem smotriti na ňu.

To ne take čudo

jak Vy mi priveli,

žena do roboty

žena do posteli.

Z každoj strany totu

moju obzerati,

že jem dobri vybral

nakonec uznali.

Netakyj Ty durbak

jak zme soj dumali,

budut Ti jej zaviditi

chlopci u valavi.

UJKO SPOMINAT

Kurit ujko pipku
sem tam soj odpľuje,

što šytko perežyl

ta nam bišiduje.

Oženil ša molodyj

na frontu ho žali,

perebihnul ku Rusom

zradcom ho nazvali.

Pri boji o Kijev

ťažko ho zranili,

až v Soči dochtore

 nohu mu ličili.

Nohu mu zachranili

nasledky zostali, 

žena a i diti

doma ho čekali.

Za hrdinstvo v boji

ho vyznamenali,

chotil bojovati

ale mu nedali.

Dali ho ku sanitarom

ranenych opatroval,

vojna ša končila

domu ša rychtoval.

V seli vojna svoji

stopy zanechala,

ani jedna chyža 

cila nezostala.

Od začatku trebalo

šytko začinati,

začalo ša nove 

selo budovati.

Pizniše začali
družstva zakladati,

ľude z korovami

nechceli orati.

Roboty bylo dosť

šytko ša budovalo,

za robotom do Ameriky

iti netrebalo.

Školstvo, zdravotnictvo

tu zadarmo bylo,

neplano ša todi

u nas ľudom žylo.

ZAMKNIJ I SERDEČKO 
Mila moja mila
velikas klamarka,

ja prišol ku Tobi

a Ty dveri zamkla.

Ked jes zamkla dveri

zamknyj i serdečko,

zabudu na Tebe

pyšna frajirečko.

Komu chceš ta možeš
serce otvoriti,

ja falošny divky

nebudu ľubiti.

Frajiročka druha

dveri mi otvorit,

ku Tobi klamarko

chto choče naj chodit.

Nebudut ša ku Tobi

až tak nabivati,

možeš tak jak mene

i ich oklamat.

Može budeš raz

i Ty oklamana,

budeš spominati

koho jes vyhnala.
Chpade kosa na kamiň
potim budeš znala,

ked budeš v lasky

tak jak ja sklamana.

Lem soj pereberaj

bo iši maš z čoho,

ale Ti nežyču

frajira dobroho.

Z jednym bys chodila

dalšych bys zvodila,

potim nikda šťastna

nebudeš chodila.
GAZDA ŠA RADUJE 
Gazda pošal, posadil

teper ša raduje,

bohatu urodu

dobryj rik sľubuje.

Lem žeby neprišla

daka nepohoda,

bude toho roku

bohata uroda.

Pšenička dozrivat

už povny kolosy,

treba pomaleňky 

pripraviti kosy.

Šytko už na žatvu

rjadni  pripravene,

žytko i pšenička

neje povalene.

Poveresla zo ženom

spolu nakrutili,

žeby ša nelamali

h vodi ich močili.

Jidlo, občerstviňa

v plachti zavjazane,

jak opade rosa

žatvu začiname.

V noči bliskot, hrmot

oboch zobudilo,

jak keby ša hori

peklo otvorilo.

Začal hrad padati

prišla prudka voda,

teper už ženičko 

i plakati škoda.

Z urody už nič

škoda už plakati,

lem obity stebla

budu pidkošati.

Tiko zme ša natrapili
zme ša radovali,

že taka skaza pride

zme soj nedumali.

DOVHO VYBERALA 
Dovho jem soj dovho

chlopciv vyberala,

a teper jem v seli

najstarša zostala.

Pačil ša mi jeden

barz jem ho chotila, 

ale kamaratka

mi ho odľubila.

Skušu sobi dašto

iši pohledati,

starom divkom bym

nechcela zostati.

Počekam do jari
jak vyrosne trava, 

najdu soj frajira

iši jem nestara.

Vyrosla už trava
už ša zeleňije,

našla jem frajira

serdečko ňa hrije.

Chodili zme spolu

radi zme ša mali,

nejednu zabavu

zme pretancovali.

Dobračisko od kosti

vesela povaha,

nezabanuju teper

žem soj vyberala.

Ked žyto dozrije

potim ša vozmeme,

žyto na Poľani

už spolu zožneme.

Jak žyto dozrilo

svaľbu nam zrobili,

spolu z rodičami

žyto zme skosili.

Radisť bylo pozerati

jak Vin šumni kosil,

jak byl unavenyj

vodičku soj prosil. 
LASKA BEZ HRANIC 
Laska už nepoznat

nijaky hranici,

z čužich šťastiv ženy

berut soj paribci.

Nerozhoduje rasa

laska rozhoduje,

jak mognet molodych

k sobi priťahuje.

Indka, Afričanka, Nemka
lasku potrebujut,

bo lasku hranici

už nerozdiľujut.

V každim kuti švita

žena rozhoduje,

nezaležyt na rasi

lem ked ju miluje.

Rasy, narodnosti

spolu ša mišajut,

ľude prednosť laskam

ne vojni davajut.

Dos ša bojovalo

už mir každyj choče,

nichto z nas vo vojni

umerati nechoče.

Naj pokij i laska
zavladnut na šviti,

pid pokojnym nebom

naj ša rodat diti.

Žeby zme už nikda

vojny neoznali,

žeby na šviti laska

i mir panovali.

UCTA K STARŠYM 
Dobri že každyj rik

staršych soj uctime,

skromne posidžiňa

pri nich pripravime.

Mišac ucty k staršym

už zaužyvanyj,

na spoločne posidžiňa

u staršych vitanyj.

Pri kulturnim programi

jak keby ožyli,

veľo ša v žyvoti

veľo narobili.

Volosy už sivy
nohy nesluchajut,

dakotry do tancu

iši ša puščajut.

U dakotrych nepoznati

že už roky majut,

iši jak molody

tak ša zabavľajut.

Roky zbihli jak voda

už ša nevertajut,

na molody roky

už lem spominajut.

Pri družňi bišidi

soj zaspominajut,

pri dobrim vinečku

sobi zašpivajut.

Holos iši dobryj

radisť ich sluchati,

iši nezabyli

dobri zašpivati.

O rik ša zajs zyjdut
kotry budut žyti,

treba i v starobi

ku ša zabaviti.

KLEBETNICI 
Žena na klebety

taka jak stvorena,

to by š nezvala

potim ani žena.

Pan Boh tvoril švit

čorti nezahaľali,

de bylo veľo žen

klebety zašali.

A tak ša klebety

švitom roznašali,

kady čort perešol

šadi ša ujali.

Klebety od todi

ša zakorenili,

jak poštari poštu

ženy ich nosili.

Što pošula jedna

znalo cile selo,

pri klebetoch ženam

barz bylo veselo.

Či pravda abo lož

ale klebetili,

neraz pri klebetach

ša i povadili.

Ked ša poschodžajut

tak jak na jarmaku,

každa tam prinesla

klebetu dajaku.

A toto ste čuli?

dnes jem ša doznala,

jaku Paraska bitku

od muža dostala?

Poimal jej z poštarom

jak ša cilovali,

toto joho nervy

už nevytrimali.

Nelem od žen ša

klebety dozname,

bo každyj deň v tlači

dajaky čitame.

Ohovarjame, klebetime

vetu nedavame,

tak jak maly diti

šytky ša hadame.

VYCHODNA 
Vychodna, Vychodna

krasavica naša,

pokrali bačovi

vivci zo salaša.

Štiri vivci i barana

hledal ich do rana,

znal, že vovča svorka

ich neroztorhala.

Odnis to pes Dunčo

strašni mu nadaval,

že na vivci slabyj

v noči pozir daval.

Bačo ja nevinnyj

bo do ňa strilili,

uspavacij šip

šak ste ho vidili.

Zaspal jem jak derevo

dobri ša mi spalo,

a im ša ovečky

dobri potim kralo.

Vo Vychodni festival

podme my na ňoho,

može ša dozname

tam dašto novoho.

Dunča za amfiteater

barz štoskaj ťahalo,

varili tam guľaš

daleko voňalo.

Može dajaka kisť
iši tam zostala,

a može to bude

z našoho barana.

Našol kosti i rohy
jeden nalomenyj,

to ich staryj baran

tak byl označenyj.

Zlodijim tak kradež

lehcko dokazali,

takoj policajtiv

na nich zavolali.

Ďakuju Ti Dunču

že jes ich odhalil,

chybu zme zrobili

no ty ju napravil.

STRATIL MILYJ KOŇA 
Stratil milyj koňa
hledal ho od rana,

zavolal i mene

žebym z nim hledala.

Dovho zme konička

po liši hledali,

našli zme ho potim

na čistini mali.

Dookola rosla

travička zelena,

kadi už perešol

byla vypasena.

Lem soj pas koničku
my odpočineme,

pid totu zelenu

jadličku šademe.

Konik ša popasa

trava smakovala,

mene pid jadličkom

mila cilovala.

Napas ša mi konik

travičky zelenoj,

v potičku ša napil

vodičky studenoj.

Nas laska unavila
i my ša napili,

iši kus v tim tichu

zmes oj posidili.

Konička zme našli

zme ša radovali,

mi lana koňovi

my dvome kračali.

Mih bys ša koničku
každyj deň stračati,

budeme ťa radi

po liši hledati.

RUŽIČKY ČERVENY 
Ružičky červeny

listočky zeleny,

chto mi obciluje

ličeňka červeny.

Najdu soj miloho

bude ich ciloval,

a na lička farbu

nebude kupoval.

Ja farbu na lička

nikda nedavala,

na solodkim moloci

ňa mamka chovala.

Od maleňka lička

červeny jem mala,

jahody, maliny

rada jem zberala.

Što ša červenilo

to mi smakovalo,

to mojim ličeňkam

krasy pridavalo.

Na jabloni červeny

jabka dozrivali,

i oni do ličok

krasu dodavali.

V prekrasni prirodi

jem ša narodila,

priroda mi taku

krasu nadilila.

Pomaly mi farba

z ličok opadala,

byla jem moloda

už jem ša vydala.

I ja na molci

ditočky chovala,

krasu svojich ličok

diťom jem davala.

Červeny jak ružy

lička divky mali,

na mene zos krasom

obi ša pridali.

NEBUDU TAJILA 
Nebudu tajila

lasku ku milomu,

teper už to povim

každomu jednomu.

Už ňa domeržilo

tajni ša schoditi,

choču už zos milym

verejni choditi.

Milyj ňa neochabit
už ňa musit žati,

totu tajnu lasku

už na mi poznati.

Što zme narobili

to budeme mati,

ne ľude ale my

budeme chovati.

Kus pobišidujut

potim perestanut,

pokaľ daku druhu

na jazyk dostanut.

Nebudu ja perša

što ňa ohvarjali,

ani neposledňa

što ňa kadrovali.

Pred nikym nehoden

lasku utajiti,

ta čom bym ša mala

ja zaňu haňbiti.

Naj ša haňbľat Toty
što jej nepoznali,

mi toto neškosit,

že ňa ohvarjali.

Ohvarjali dakoli

budut ohvarjati,

taky babsky reči

netreba sluchati.

ČOM ŇA BIJEŠ MAMKO
 Bylam včera bita
pro svoho frajira,

čom ňa biješ mamko

ked i Ty ľubila.

Nezato Ža biju
žebys neľubila,

ale žeby jes mi

haňbu nerobila.

Nezrobľu Vam haňbu

čom by jem robila,

što ša Vam nepačil

jem ho zochabila.

Ostala jem mamko
teper bez frajira,

ta mi teper poraď

što by Ty robila?

Nič bym nerobila

byla jem sklamana,

zo sklamanoj lasky

lem Ty mi zostala.

Nechoču ja divko
žebys tak dopala,

chcu žeby Ti laska

dovho vytrimala.

Nebudu Ťa vece

pro frajira bila,

hledaj soj takoho

što budeš ľubila.

Što komu sudene

ťažko zabranime,

tak je nam sudene

už nič nezrobime.

Može budeš v lasky

lipše šťasťa mala,

to by jem Ti divko

rada zaželala.

REVIZOR 
Kontroľa cestovnych listkiv

revizor ohlasil,

chto ho nemat žadam

žeby ša prihlasil.

Šytky cestujuci

ruku hori zňali,

ani jeden listok

cestovnyj nemali.

Až šofer zakročil
što soj dovoľuje,

v zajazdovim autobuši

listky kontroľuje.

Šmijali ša z ňoho

že neznat čitati,

zajazdovyj od rjadnoho

neznat rozoznati.

Na peredi tabuľku

mate čisto novu,

Svidnik – Prešov

ide cez Chmeľovu.

Šofer chybu zrobil
mal jej otočiti,

akurat v tim časi

mal spoj tadi iti.

Cestujuci z omylu

lem ša zašmijali,

že mal pravdu revizor

to šytky uznali.

Prebačte pan revizor
to ša može stati,

zastavľu a tabuľku

takoj idu zňati.

DOBRE RANO PAN RIADITEĽ
Dobre rano, dobryj deň

do domu Vašoho,

žeby prinis šťasťa

pro Vas pro každoho.

Dobri ste ša vyspali?

raňajky soj dajte!

do roboty z livom

prez porih kračajte.

Kolegim dobre rano
v roboti pozdravte,

že pozdravľat oni

nato nečekajte.

Riaditeľovi ša pokloňte

žeby ša radoval,

že soj slušnych ľudi

v podniku vychoval.

Ked ša plano vyspal
ša mu vyhybajte,

žeby Vas nevidil

dakde ša schovajte.

Riaditeliv rozkaz

je pro Vas zakonom,

i ked ša nepačit

machajte holovom.

Nato je riaditeľ

žeby rozkazoval,

Boh chraň žeby ho

dachto kritizoval.

Chto ho kritizuje

naj ša nečuduje,

o odmenach v podniku

lem vin rozhoduje.

Škoda dobryj deň

tym soj pokaziti,

radše do jazyka

sobi zakusiti.

Toty što ša liškajut

odmeny se majut,

každe rano i deň

pri ňim dobre majut.

OČI DE JES MALA 
Dej jes divko moja

svoji oči mala,

dej es take čudo

ku sobi zohnala.

Maleňkyj, korbatyj

už lysa holova,

što ša Ti v holovi

trimat už polova?

Mala ja dobryj rozum

mamko moja mila,

zos takym čudakom

nebudu ja žyla.

Lem žeby ňa zobral

pak budeš smotrila,

jakyj dobryj plan

jem soj pripravila.

Paru rokiv vytrimam

budu z nim spala,

lem žebym bohatstvo

po smerti ziskala.

Ani tiko nežyl 

jak jem soj dumala,

v holovi rozum

ne polovu mala.

Teper znaš mamičko

dej es oči mala,

najbohatša vdova

teper jem zostala.

DEŇ NARODENIN 
Dvacate vyročie

Rusi oslavovali,
ked Ti mama peršy

pelenky davali.
Pred dvacet rokami

cara žošmaryli,
zaklad socializmu

Rusi položyli.

Ty prišla na švit

Ty otim neznala,

až ked jes do školy

choditi začala.

Sedmoho novembra

jes ša narodila,

šisdešatosmy narodeniny

už budeš slavila.

Molody roky zbihli

veľo jes perežyla,

i planoho i dobroho

veľo jes zažyla.

Želame Ti mamko, babko

dobroho zdravička,

z laskom obcilujeme

Tvoji staršy lička.

Žeby zme Ťa dovho

zdravicku tu mali,

žeby zmes oj spolu

v lsiky nažyvali.

Žeby Ťa nadaleko

choroba obchodila,

žeby jes ša zdrava

sto rokiv dožyla.

Žeby jes ša zdrava

sto rokiv dožyla,

to Ti želat muž

i cila rodina.
Z PEKLA MUŽ 
V jednim bari v misti

„Peklo“ ho nazvali

tam zmes e do noči

radi tancovali.

Zapačil š ami jeden

z nim jem tancovala,

že to čortik z pekla

ja otim neznala.

Rožky mu volosy

čorny zakryvali,

že to čortik byl

by ste nepoznali.

A tak naša laska

v bari ša začala,

kučeravoho čortika

za muža jem vžala.

Čortik byl bohatyj

dobri ša nam žylo,

diti rožky nemali

strašni ho meržilo.

Často mi vytykal

že diti ne joho,

mal čortisko pravdu

nebyli od ňoho.

Nič nam nechybilo

o diti ša staral,

što lem zachotili

ta šytko im daval.

Nikomu jem nepovila

koho jem soj žala,

rožky čortikovi

odrizatim dala.

Do pekla jem ho už

vece nepustila,

ani ho nechceli

jem ho pokrestila.

OTEC PIJAK 
Nebij nas ani mamku

što maš z toho ňaňku,

ani planyj Cigan

nebije Ciganku.

Nešťastna to rodina

otec pje palinku,

propivat koruny

zanedbal rodinku.

Jak už ide pjanyj

šytky ša chovajut,

pjanoho povahu

už dobri poznajut.

Holodnyj z korčmy pride

horci rozmituje,

jak ša vyterezvit

pak toho ľutuje.

Ked nemat vypito
dobri kolo noho,

palinka ho robit

človeka planoho.

Že nebude piti

už davno sľubuje,

no korčma jak magnet

tam ho priťahuje.

Mamka už dumala

že ňaňka zochabit,

vin mamki prišahal

že ša už napravit.

Prišahu dotrimal

palinku nepije,

dobri ša nam teper

z takym ňaňkom žyje.

ZASADILA LASKU

Der osla kopriva
jem jej vytorhala,

nemisto koprivy

lusku jem zašala.

Laska ša prijala

dobrim pestovala,

studenom vodičkom

jem jej polivala,

Už krasni rozkvitla

budu rozdavala,

žeby moja laska

každomu voňala.

Lasky bude dosť

rozdam pro každoho,

najkrajšiu zochabľu

pro svoho miloho.

Každyj jeden znas
lasku potrebuje,

serce mala zahorodka

naj lasku pestuje.

Do maloho serdečka

lasky veľo vyjde,

netreba ju polivati

ona sama zyjde.

Nedopusťme žeby v serci

rosla nam kopriva,

v serdečku naj rosne

laska spravodliva.

Serdečko de rosne laska

nenavisť nepoznat,

podľa toho človeka

lechko každyj poznat.

akyj človek klamati

ani nedokaže,

robit šytko tak

jak mu serce kaže.

Keby povny lasky

v každoho byli,

o tiko sokojniše

by soj ľude žyli.

ROKY NEZASTAVIŠ  
Skoro ide čas

a znim našy roky,

netak jak za moloda

už sut našy kroky.

Čas už tiko zhorbil

vrasky dostavame,

i farbu volosiv

už taku nemame.

Z kroka na krok pomaly
iši soj kračame,

u parku na lavočku

soj zaspominame.

Už paličku treba

už ša pidperame,

pri chodzi soj často

už odpočivame.

Bez pohybu človek

jak ryba bez vody,

ale ša netreba

bojati staroby.

I v starobi dokažeme

veľo urobiti,

za starobu netreba

nikda ša naňbiti.

Lem žeby zdravičko
nami ši trimalo,

po dochtoroch choditi

žeby netrebalo.

Ked už človek ležyt

na postiľ priputanyj,

joho odchod blizkyj

už odpočitanyj.

KUP MI KOŽUCH

Kup mi mužu kožuch

už mam potorhanyj,

dešat rokiv perešlo

jak byl kupovanyj.

Muži svojim ženam

dorohy kupujut,

jedna pered druhom

lem ša vyťahujut.

Kožuch treba sanovati

a Ty to neznala,

tam de netrebalo

tam jes kožuch brala.

Keby byl dorohyj
dovše by vytrimal,

ale Ty tot kožuch

v "bazari" kupoval.

Posmoď na sušidu

kožuch cilkom novyj,

ne takyj z bazaru

ale je norkovyj.

I zos tigra ženo

bym Ti kožuch kupil,

no iši jem žadnu

banku nevylupil.

Lem bohači ženam

dorohy kupujut,

korun majut veľo

ta ich rozmitujut.

Iši jednu lišku

mušu zastriliti,

i Ty budeš v paradnim

kožuchu choditi.

Takyj kožuch ženo

lem Ty budeš mala,

može soj ho budeš

lipše sanovala.

Či dorohyj abo tuňi

lem naj Ťa zahrije,

na zimu ne na paradu

kožuch ša kupuje.

ZDRAVIČKO – BOHATSTVO NAŠE
Naj zdravičko bude

bohatstvom každoho,

bo piňazi robľat

veľo nedobroho.

Piňazi mamona

ked ich veľo mame,

chranme sobi zdravja

bo lem jedno mame.

Za poňazi zdravla

sobi nekupime,

to ne jak v obchodi

de tovar kupime.

I ked pidplatite

dobroho dochtora,

vin Vam nepomože

ked je duša chora.

Zdravľa najdoroše

bohatstvo na šviti,

zato ho nemožeme

v obchodi kupiti.

Chto zdravľa nevažyt

veľo hazarduje,

potim už dochtora

často navštivuje.

Potim za poňazi

zdravičko platame,

zadarmo už dnes

skoro nič nemame.

Zdravľa tak jak motor

začne haprovati,

dobroho dochtora

treba už hledati.

Do motora založat

nam sučastku novu,

odrizanu neprišyje

dochtor už holovu. 
Dochtori dakoli
dokažut zazraky,

ale to už stojit

piňazi dajaky.

POCILUJ ŇA MILYJ

Pociluj ňa milyj
na obidva lička,

davno jem Ti dala

kľučik od serdečka.
Lem pro Tebe milyj

jem ho otvorila,

ani svoju mamku

jem tak neľubila.

Takoho miloho 

jem sobi želala,

i Boh mi doppomich
že jem ho dostala

Ty pro mene milyj

jak zvizdočka jasna, 

kebym Ťa nemala

byla bym nešťastna.

I ja Ti mileňka

serdečko otvoril,

nebudu banoval

že jem tak urobil.

Žeby virna laska

dovho nam trimala,

to by jem soj milyj

do smerti želala.

Prišol neščasnyj deň

spolu cestovali,

z ťažkoj havariji

už ša neprebrali.

V jednim pravdu nemala

dovho netrvala,

ale do smerti im 

obom vytrimala.

I do hrobu truny
spolu im poklali,

žeby vičnym spankom

tam odpočivali.

KAJAJTE ŠA ĽUDE
Kajajte ša ľude

konec švita bude,

šytko deskaj zmizne

nichto tu nebude.

Povidala baba

čitala "Bibliju",

što tam napisane

ta ja tomu virju.

Že lem sama voda

bude dookola,

bude ša tvorila

zemľa cilkom nova.

Že už pered nami

take dašto bylo,

že žyvot zaniknul

bo ľudstvo zhrišylo.

Znamenat že ľudstvo 
naraz odumerat,

a na misto ňoho

nove š predera.

Barz jem ani nechcel

Ti babi viriti,

no šelijaky zazraky

dijut ša na šviti.

Že rostom neveliky

budut vladnuti ľude,

že lem jedna rasa

na ti zemli bude.

Že v tim šviti bude

kultura velika,

na vysoku urovňi

bude i technika.

Že i oni zaniknut

baba povidala,

ja Bibliju nečital

ona jej čitala.

Što ša bišiduje

to ša často stane,

no dufajme šytky

že šat k nestane.

POVIDALA SERNA
Povidala serna

kebym kryla mala,

ta ppo cilim šviti

by jem politala.

Tam de ša bojuje
mir by jem šmarila,

zabivati ľudi

bym nedovolila.

Tam de holodujut

isti bym metala,

žeby holodna ditina

mala nehmerala.

Kopruny by jem metala

što spjat pid mostami,

žeby ša nezvali

bezdomovcami.

Radisť i dobrotu

by jem roznaščala,

kažfoho podvodnika

by jem potrestala.

Šytko bym vidila
nič by mi nechteklo,

byl by mir na zemli

nebylo by peklo.

Šytky plany ľude

by ša ňa bojali,

bohači hudobnym

by už pomahali.

Z každoho kuta ľvita

raj by jem zrobila,

až potim bym kryla

zo ša zošmarila.

Chodila bym po liši
tak jak jem chodila,

što jem chcela zrobiti

ta jem zrobila.

JAK ŠA CHOVAME
Že pochadžame zopis

to je dokazane,

od opic dakotry

zvyky preberame.

Ked mat jedna dašto

druha musit mati,

na banaňi ša znajut

cilyj deň hadati.

Lem rozdil je v tim

že žyvut v prališi,

bohatstvo ku sobi

nehrabajut iši.

Šytko što tam rosne

služyt pro každoho,

do vlastníctva neberut

iši do svojoho.

Na rozdil od opic

človek ozdumuje,

žeby byl bohatyj

denni špekuluje.

Tot što je bohatyj

druhomu nedaruje,

mat veľo bohatstva 

ta už rozkazuje.

Veľo korun i majetku

nečestnym sosobom,

ale toto nezobere

do hrobu so sobom.
Na chudobnych i bohatych
švit ša rozdiľuje,

se ten najsilinijšych

na šviti panuje.

Midži jednymi i druhymi

nenavisť panuje,

pro zemľu i bohatstvo

často ša bojuje.

I tot najbohatšyj

jeden žyvot žyje,

dva žyvoty z nas

nichto neprežyje.

Nechovajme ša jak opici
bo rozum nemajut,

i ked našych predchodciv
nam pripominajut.

KAMARATKO MOJA
Kamaratko moja

zme dogazdovali,

najkrajšych paribkiv

druhy rozobrali.

Dumali zmes obi
že my dvi najkrajšy,

ale byli divky

krajšy i bohatšy.

Pišny zme chodili

hori nosy mali,

zato chlopci na nas

malo  pozerali.

Zošmarme už pichu
bo ša nevydame,

berme chlopciv takych

jakych iši mame.

Krasa i bohatstvo
to iši ne zolato,

berme i chudobnych

iši mame nato.

Iši zm enestary

i krasy dosť mame,

pride i naš čas

obi ša vydame.

Chlopciv malo nas vece
už nevyberajme,

kotryj nas požadat

tomu ruku dajme.

Ked ša perša vydaš

pidu za družičku,

može ňa poprosit

dachto tam o ručku.

Ty na moji svaľbi

starša svaška budeš,

že zme byli pišny

nato už zabudeš.

VYDUMANA PRAVDA
Od jalovoj korovy
moloka nenadojiš,

a z horňatka vody

koňa nenapojiš.

Nenasytiš ša ani

z tanira porožňoho,

možeš mati desat

žyčok kolo ňoho.

Z jalovoj korovy
teľa nevyťahneš,

a tam de nič neje

tam nič neukradneš.

Z hlupym ša nenabišiduješ

z nimym ani tiko,

chpati ruku midži osy

velike riziko.

Darovanomu koňovi
na zuby nepozeraj,

ani žadny dary

soj nepereberaj.

Komu neje rady

tomu nit pomoči,

prez deň je robota

spati treba v noči.

Do jednoj nohavici
obi nohy nešturiš,

ani mertvu lišku

z divy nevyduriš.

Nevystriliš z motyky

ani z porožňoj pušky,

zo suchoho stromu

nenatorhaš hrušky.

De davajut piti, pij

de hodujut hoduj,

pidrizati šyju

nikomu neprobuj.

Nekopaj jamu druhomu
bo sam do ňoj chpadeš,

na chromim hoňovi

daleko nezajdeš.

Posledni vorony

na pered šidajut,

zadarmo v obchodi

nič neprodavajut.

Nebude zo psa solonina

z vovka baranina,

ani š anekurit 

bez ohňa z komina.

Bida bidu najde
i pres deň i v noči,

hlupomu človeku

už neje pomoči.

Ne tot chlop što bije

no tot što vytrimat,

perehnityj stop

strichu neutrimat.

Chromyj nechromoho
nikda nepojimat,

tot kotryj ša topit

solomky ša imat.

Holovom mur neprebiješ

to pravda velika,

maš povisti nepravdu

zakus do jazyka.

Klamstvo ne do ust
ale z ust vychodit,

ne po horach neščasťa

lem po ľudoch chodit.

Vorona voroni

oči nevykole,

nedast nam urodu

kameniste pole.

Tam de strim rubajut

tam trisky litajut,

pri rubaňu na strom

ptachy nešidajut.

Pered hrmiňom nemusiš

iši utikati,

ale ked už bliskat

treba ša schovati.

SLUŽKA
Sidit baba n aporoži
holova pidperta,

palička na pidperaňa

kolo ňoj operta.

Dido sidit na stilčiku

tonky trisky rubat,

neplanyj vin iši chlop

baba sobi dumat.

Za moloda byl fešak

barz jem ho ľubila,

každa žena v misti

mi ho zavidila.

I ja byla krasna

zato zme ša vžali,

ne na seli ale v misti

oboch nas vinčali.

V misti todi robil

panskoho kočiša,

ja robila služku
u žyda Mojžiša.

Do korčmy u Mojžiša

panove chodili,

na paradnych kočoch

todi ša vozili.

Vin vozil notara

ja ho se čekala,

od Mojžiša se

jem soj voľno žala.

Pokaľ notar pil
my v koči sidili,

tam zme ša zos mužom

mojim zoznamili.

Ta až do dochodku

v tim misti zme žyli,

potim zme na seli

chyžku soj kupili.

Teper ša motame

lem okolo domu,

dajak dožyjeme

už totu starobu.

AMERICKYJ KOŽUCH

Oblikat ša baba

do kožucha novoho,

z každoj strany pozerat

v zerkadli na ňoho.

Takyj krasnyj kožuch
lem ona bude mala,

každa v cerkvi na ňu

bude pozerala.

I pan prevelebnyj

budut pozerati,

i popadi može takyj

budut kupovati.

Skoro dvi hodiny

kožuch obzerala,

dido už byl zlostnyj

na nervy mu hrala.

Tak jak moloďata
do cerkvi kračali,

i toty molody

na nich pozerali.

Dido sem tam bajus

sobi pidkrutili,

taku paradnu babu

iši nevidili.

Že ša dovho oblikala

už ji prebačili,

po drahu soj jednu

pipku vykurili.

Ked už vyšli z cekrvi

každyj ša žvidoval,

že či babi kožuch

v ,,Tuzekši“ kupoval.

Poslala ju sestra

až zos Ameriky,

tot kožuch tam stojal

dolary veliky.

ROZDUMAJTE SOBI 

Keby bohatstvo bohači
robotom ste ziskali,

ani ľude na vas

by nenadavali.

Take jak dakotry

bohatstvo už mate,

poctivom robotom

ho nenahrabate.

Nezarobit milardy

i keby ša dobil,

keby cilyj žyvot

v baňi ťažko robil.

Ľude na vas robľat

zato bohatnete,

mozoli nemate

lem špekulujete.

Što Vam z tiko bohatstva

sobi podumajte,

radše zarobiti

ľudom dobri dajte.

Bohatstvo do hrobu

sobi nevozmete,

ani dva žyvoty

tu neprežyjete.

Žal Vam bud ehmerti

šytko zochabity,

ked oznamit zubata
že čas odchoditi.

Nedast ša pidplatiti

ona zrobit svoje,

vykašle ša smerť

na bohatstvo Tvoje.

RODNE SELO

Najkrajšyj kut švita
moje rodne selo,

tu jem ša narodil

tu mi je veselo.

Tu ňa porodila

moja mila mamka,

z toho sela jem mal

i dobroho ňaňka.

Mamka a i ňaňko

tu ša narodili,

od maleňka oboje

barz ťažko robili.

Gazdivstvo maleňke

ťažko gazdovali,

ale maly diti

zme neholodovali.

Dvi švitovy vojny
tu ša perehnali,

na nepoznaňa selo

zmes oj zbudovali.

Dookola lisy

prekrasny priroda,

seredinom sela

teče čista voda.

Selo nebohate
ale dobry ľude,

chto pride do sela

pohoščenyj bude.

Do serca priroslo
toto rodne selo,

nikda zochabiti

mi ša ho nechcelo.

Znamyj chotar, Rohuľa

studenka pid skalom,

i bocany što litajut
v liti nad chotarom.

I pri stari školi

jasen už zrubali,

ani zaklady z ňoj

už tam nezostali.

Ked jem byl daleko

domu ňa ťahalo,

moje rodne selo

se ňa privitalo.

Potik Svidničanka

što teče pres selo,

tu zme ša kupali

bylo nam veselo.

Zminilo ša selo
serce tu zostalo,

každoho jendomu

se nas tu ťahalo.

ŽELAŇA I SĽUBY
Ne šytko ša splnit

što sobi želame,

želaňa i sľuby

už v povahi mame.

Zdravľa, šťasťa, radisť
i druhym želame,

ale či ša splnit

to nichto nezname.

Na zdravičko povidame

ked soj pripivame,

zdravičku osožyt

ked jeden soj dame.

Ale ked pohariv
veľo pidnimame,

to už pomaleňky

zdravľa podryvame.

Taku meme povahu
radi sľubujeme,

ale na danyj sľub

často zabudneme.

Že želaňa ša nesplnit

vinu my nemame,

sľub splniti možeme
ked dakomu dame.

Veľo sľubiv nesplnenych

v žyvoti barz mame,

tot chto ich nesplnil

klamarom zostane.

Nesoplnitelne nikomu

nikda nesľubuje,

či možeme slplniti

soj porozdumuje.

Lem politici nesplnitelne

ľudom neasľubujut,

zato soj opasky

ľud epriťahujut.

OPITA SVIŇA
Sviňa jak valibuk

v kuci vykormena,

zimna zabyjačka

už je pripravena.

Voda kypit v paraku
nožy naostrili,

i mysku nakrov

sobi pripravili.

Motuzok na nohu 

slabo priviazali,

zošmyknul ša z nohy

jak z kuce ťahali.

Zašala kvičati
po dvori bihala,

chlopim poimati

sviňa ša nedala.

Až gazdyňa rozdumala

jak jej pojimati,
palinku zo šrotom

začala mišati.

Šrot zmišanyj sviňa

strašni rada mala,

gazdyňa do šrotu

pivo ji davala.

Teper dala palinku

zaučinkovala,

onedovho sviňa

na dvori lezala.

Jak jahňatko potim

sviňu pidrizali,

a oni hlupaci

sviňu vy imali.

Poda planu šytko

potim už klapalo,

na opitu sviňu

lem ša spominalo.

LISTOČOK Z JAVORA
Chpal listok z javora
točit ša na vodi,

už konec listočku

je Tvoji slobodi.

Odnese ťa voda

do široho morja,

vyrosne už novyj

listočok z javora.

Za rodnym javorom

už škoda plaktai,

proti prudu nedokažeš

listočku plavati.

Jak listky zo stromu

tak i my padame,

de zme ša rodili

už ša nevertame.

Na stromoch vyrosnut
zajs nov ylistočky,

nam nichto neverne

nedožyty ročky.

Jedny odchodžajut
druhy prichadžajut,

ale dovšy žyvot

jak listočky majut.

Žyvot novyj ša rodit

staryj odpaduje,

tak sobi priroda

šytko reguluje.

Silnišyj ša trimat
kus dovše na stromi,

a slabšyj odplavat

tak jak ty po vodi.

DIKY HUSKY

Do potoka niže sela

husky vyhaňali,

žeby im ppo dvori

barz nezababrali.

Se dajaka chybovala

jak domu zhaňali,

zato policajtim

vyšetriti dali.

Lišky ich nebrali
to už dobri znali,

lišky na dvoch nohach

husky im menšali.

Vyšetrujut Ciganiv

či otim neznajut,

jak už u nich zvykom

šytko poperajut.

Dvome ša priznali

že tam husky krali,
ale že to diky

tak sobi dumali.

Ideme okolo vody

hsuky tam gagajut,

akurat v takyj čas

diky prilitajut.

Pan policajt ani Vy by 

ich neroznali,

cilkom tak jak diky

husky vypadali.

Keby nebyli diky
by zme ich nekrali,

bo z gazdami se zme

dobri vychodžali.

Ani diky husky

nemožete imati,

nato treba listok

poľovnickyj mati.

Zaplatili pokutu

husky už nekrali,

ani poľovnickyj 

listom im nedali.

ŠVETYJ NIKOLAJ
Švetyj Nikolaju
barz Ťa radi mame,

raz do roka od Tebe

darčeky čekame.

Chodil dakoli Did Moroz

už ho odpisali,

sanky na Sibiri

už mu dolamali.

Ale Ty nezabyl
dale ku nam chodiš,

malym i velikym

sae radisť urobiš.

Každyj rik v decembri

na Tebe čekame,

i Tvoju špivanku

sobi zašpivame.

Dachto je sklamanyj
bo ša plano choval,

žeadnoho planoho

Ty neobdaroval.

Lem buď z nami Nikolaj

pozir na ša davaj,

chudobnym darčeky

každyj rik rozdavaj.

Jednoho už Mikulaša
v naši vladi mame,

ale tak jak Tebe

radi ho nemame.

Jak ša mame potim
ku ňomu molliti,

ked neobdaruje

ani mily diti.

Jomu by trebalo

sanky polamati,

bo neznat niš inše 

lem znyt slubovati.

Joho odvolame 
Tebe nepustime,

bo kolo tamtoho 

barz dovho postime.

BABY KLEBETNICI

Baby stary baby
roboty nemate,

lem hlebety po seli

radi roznošate.

Šytko što ša dije

už musite znati,

každoho jednoho 

zante ohvarjati.

Keby ste misto toho
radšej štrikovali,

cholem by vnučata

novy svetry mali.

Lem soj klebety
jazyky brusite,

čom soj už do noho

raz nezakusite.

Bez klebet by bylo
by ste ho ličili,

za ten čas klebety

by soj odpočili.

Jak ho vyličite

znova zakusiti,

perestali by Vas

klebety baviti.

Spokojniše ľude
by soj nažyvlai,

keby stge klebety

už neroznošali.

Vam keby jazyky

i do sadry dali,

i tak by ste klebety

dale roznašali.

Čort do Vas semeno
už take zapustil,

ani vin klebetry

sobi neodpustil.

Ta lem roznošajte

bo Vy nato mate,

i tak v seli ľudom

pokoja nedate.

Najlipše by bylo

jazyky prišyti,

ale ťažko potim

z nimom ženom žyti.

ZABUDLIVA GAZDYŇA
Polivku jak treba
na pec postavila,

teper kus počekam

žeby mi skypila.

Čekala barz dovho

nechcela kypiti,

bo zabyla oheň

v pecu založyti.

Kisto zamisila
driždi tam nedala,

pokaľ i vykysne

zajs dovho čekala,

Polivka skypila

do kista driždi dala,

muž pride holodnyj

barz ša ponahľala.

Zabyla rizanky

v obchodi kupiti,

do ppolivky bandurky

musit navariti.

Po bidi tot obid

jakos dovarila,

ale kolo ňoho

barz ša narobila.

Pered muža na stil

šytko pripravila,

ženo ale polivku 

jes neposolila.

Polivka nezapražena

ani nesolena,

dojend abandurka

je v ni rozvarena.

Takyj obid ženo

žýsti jem nehoden,

radše budu chodil

cilyj deň holoden.

MNIŠSKA LASKA
Domeržilo mnišku
už radu mnišskoho,

už chotila mati

chloopa dajakoho.

O vystup zo sradu

vrchnosť požadala,

už jednoho mnicha

od davna poznala.

Tajni ša schodžali

rad už porušyli,

obidvoje naraz
z ňoho vystupili.

Nechceli ich pustiti

dobri tam služyli,

nebylo pomoči

oboje zhrišyli.

Za vysluženy roky
koruny našporili,

na okraji mista

chyžu soj kupili.

Našli soj robotu
potim prišli diti,

normalnym žyvotom

soj začali žyti.

Ditočky im rosli

radisť z diti mali,

o domacnosť svoju

dobri ša starali.

No na lasku k Bohu 
nikda nezabyli,

poslušnosti, skromnosti

i diti učili.

Diti rosli jak z vody

dospely na vlastny

kryla ša puščali.

toto što zrobili

barz neľutovali,

bo jedno i druhe 

v žyvoti poznali.

ČORTOVA SKALA
Ani moch nerosne

na Čortovi skali,

ľude totu skalu

naviky prokľali.
Z toj skaly koliskaj

divčina skočila,

pro sklamanu lalsku

žyvot ukončila.

Nichto nezna presni

koli ša to stalo,

z pokoliňa na pokoliňa

ša bišidovalo.

Že z bohatym chlopcom

od mala chodila,

z lasky i ditina

ša im narodila.

Že i stom ditinom

zo skaly skočila,

dva molody žyvoty

naraz zahubila.

Ľude už z daleka

skalu obchodžajut,

že tam v noči strašyt

staršy povidajut.

Čuti tam plakati

nešťstnu divčinu,

jak ku sobi tulit

maleňku ditinu.

Mohli zme synočku

šťastni soby žyti,

no nemal bys otca

tak jak druhy diti.

Teper tu na viky

budeme lem dvoje,

skamenilo o džalu

už serdečko moje.

No tvoje serdečko

mohlo iši biti,

mohla jem ťa synku

dakde pidšmariti.

Ľude by ťa našli

by ťa vychovali,

že ja tvoja mama

by o tim neznali.

ZAKERNY CHOROBY

Taky choroby jak dnes

ľude nepoznali,

na každu chorobu

dajakyj lik mali.

Ked nemala medicina

mali bylinkari,

nejednu chorobu

vyličiti znali.

Na Aids, rakovinu

ľude umerajut

dochtory bezmocni

lik nato nemajut.  

Veľo ľudi umre

pokaľ lik vynajdut,

neznamu chorobu

dajaku zajs najdut.

Vteper vtača chripka

už ľudi morduje,

neveľo pripadiv

ale postupuje.

Tubera dakoli
dovho panovala,

lek ša na nu našol

už silu nemala.

Može na toty choroby

dajakyj lik najdeme,

určiti chorobu

ľudom pomožeme.

Čim moderniša doba

zakernišy choroby,

denni na cintiroch

pribudajut hroby.

A tak pomaleňky 

kantrit nas choroba,
hmerajut bohaty

hmerat i chudoba.

PRAVDU HOVOR
Za pravdu ša nikda

netreba haňbiti,

každyj človek pravdu

mal by hovoriti.

Človek kotryj klame

tot pravdu neznašat,

svoju choče mati

klebety roznašat.

Klamstvom ša dast veľo

hneskaj došahnuti,

malo by už klamstvo

zo švita zmiznuti.

Na klamstvo, podvody
každyj raz doplatit,

zo činit druhym

ša mu neoplatit.

Lem čestna robota

radisť nam prinašat,

no dachto postivu

robotu neznašat.

Cilyj žyvot klame

štoskaj mu chybuje,

nikda nespokijnyj
lem furt špekuluje.
Pres mrtvoly dnes

dakotry kračajut,

i ked sut bohaty

iši malo majut.

Taky ľude nikda

spokojny nebyli,

na lasku k bližňomu

už davno zabyli.

Jeden druhomu zavidime

nedobri koname,

žyvot naš korotkyj

de ša ponahľame?

Chto nikda neklamal
žyvot ho naučit,

tot što ša nešmijal

od šmichu ša pučit.

JIDACI

Po dobrim obidi

dopočivati by trebalo,

žeby ša nam lipše

salo zabiazalo.

A i tak dakotry

ľude ša chovajut,

potim ša čudujut

čom tak priberajut.

Jidať tiko vidať
o zdravľa nedbajut,

kila pribudajut

pohybu nemajut.

Ťažko ša im dychat

ťažko ša im chodit,

iši ťažše takomu

človeku ša robit.

Lipše na tim chudyj

ša nenapichuje,

lechko ša mu robit

lechko pohybuje.

Tlustyj choče schudnuti
chudyj chce pribrati,

musit jeden i druhyj

doktora hledati.

Nedobri tlsutomu

ani barz chudomu,

najlipšme ša chodiť

tomu seredňomu.

Nemusime ani 
doktora hledati,

svojomu žaludku by mal

každyj rozakzati.

Raňajkujeme jak kraľove

polovičku obidva

dajme priateľovi
večeru ochabme neprijateľovi.

Pravdive to porekadlo

toho ša trimajme,

do prasnuťa žaludok

soj nanepchavajme.

LIPKA ZELANA

Lipky pid Poľanom
už ša rozvivajut,

Kružlivsky paribci

frajirky hledajut.

Už ša šytky rozvinuli

lem jedna zostala,

frajiročka moja

na ňa počekala.

Lipka ša rozvila

najkrajša ša stala,

keby moja frajiročka

taku krasu mala.

Našol jem soj jednu

taka byla krasna,

ona pid tom lipkom

korovičky pasla.

Pid lipkom zelenom

se zme ša stričali,

bo jedno druhomu 

do o kazme chpali.

Jak byla dospela

korovy nepasla,

naša virna laska

zato nevyhasla.

Pid lipkom zelenom
dobri š sidilo,

pro nas to byl raj

tak ša nam vidilo.

Ked lipka rozkvitla

šumne kviťa mala,

ke dzme ku išli

zdaleka noňala.

Tak jak lipka rosla

i my dorastali,

oboje zme inšak

na švit pozerali.

Z lasky nevyžyjeme

do školy zme ša dali,

na vysoki v Prešovi

zmes oj študovali.

Vysoku sme dokončili
potim zme ša žali,

na laski študentsky roky

nič nam neubrali.

Spoločni žyvotom

oboje kračame,

z našoj virnom lasky

už potomka mame.

ROŽDESTVO

,,Christos raždajetsja“

tak sobi zdravime,

narodžiňa v Vetlehemi

už roky slavime.

 Zašademe spolu
pri sviatočnim stoli,

každyj ša raduje

sviatočni pohodni.

Na jalički svičky

krasni blikotajut,

pro každoho pid nim

darčeky čekajut.

Rozžareny ditsky očka

jak ich rozbaľujut,

Isuskovi za darčeky

krasni poďakujut.

Nič jasna ticheňka

v rodini pohoda,

raduje ša rodina

stara i moloda.

Pid oblakom šnich zauzgat
idut kolednici,

roždestveny pisni

čuti na ulici.

V tot čas roždestvenyj

lem radisť panuje,

v cilim šviti mir

nichto nebojuje.

Z betlehemom jasličkari

o domu do domu,

zašpivajut, zavinčujut

každomu jednomu.

Najkrajšy šveta roka

pokij prinašajut,

lasku ku každomu

ľude v srci majut.

Taka laska by mala 

cilyj rik trimati,

jeden druhomu mame

lasku rozdavati.

ZLOSTNYJ KOCUR
Kocurovi od zlosti
až bajusy stali,

šytky mačky v seli

pered nim vtikali.

Poradil ša kocur

od sebe staršoho,

čom mačky po seli

vtikajut od ňoho.

Zato utikajut

ideš nato zostra,

musiš pomaleňky

bo mačka nesprosta.

Každa mačka choče

perše ša pohrati,

každu mačku musiš 

po sersti hlaskati.

Potim ani jedna 

nebude utikala,

pid plotom ťa bude

už každa čekala.

Radu od staršoho

v praksi uplatnoňal,

každu jednu mačku

v seli pomiloval.

Ale veľo mačat

po seli bihalo,

ostatňich kocuriv

to barz nahnivalo.

Poimali kocura

kus ho sformovali,

že nedobri robit

priručku mu dali.

Veľo mačat bylo

ľude ich topili,

zaletnoho kocura

nakonec zabili.

Nedobri to z kvitka

na kvitok litati,

lem tot najšumnišyj

treba soj vybrati.

BITKA  

Pri bitki ratuj se
lem toho slabšoho,

dvome premožete

toho silnišoho.

De hromadna bitka

do toh ša neimaj,

radšej soj kavičku

pri stoli zamišaj.

Každa bitka skončit

ruky soj podajut,

ale jazvy z bitky

už nam zostavajut.

No ne se viťazit

tot chto je silnišyj,

ale viťazit ten

chto je šykovnišyj.

I rany pri bitki
treba vytrimati,

vyrazeny zuby

zbitočni hledati.

Iši rany doktori

nam pozašyvajut,

ale vlastny zuby

už nazad nedajut.

I veliky bitkare

ležat v marnici,

kotry mali šťasta

ležat v nemocnici.

Lem hlupaci ša bijut

bo rozum stračajut,

rozumnišy do bitky

malo ša puščajut.

Zato nikda dovod

na bitku nehledajme,

i ked to neje chlopsky

radse utikajme.
POPID HAJ ZELENYJ
Popid haj zelenyj
letit lastivočka,

asi ja nebudu

už dovho divočka.

Popid haj zelenyj

neleť lastivočka,

choču ja zostati

jus dovše divočka.

Skoro bym stratila

vinočok zelenyj,

posmoť jakyj krasnyj

mam ho vypletenyj.

Choču ša z vinočkom

iši paraditi,

mam ja koli vinočok

z holovy zložyti.

Roky molodeňky
nichto mi neverne,

lem vinočok zelenyj

ma holovi zbledne.

Jak vinok zelenyj

dakomu daruju,

pozvati na svaľbu

i tebe rychtuju.

Budeš zomnom spolu

može tyž plakati,

jak mi budut vinok

z holovy znimati.

Ale ja za vinkom
nebudu plakala,

do dobrych ruk vinočok

zelenyj jem dala.

Može raz ša vydaš i 

i ty lastivočko,

no do todi stratiš

nejedno peročko.

Nebudeš za perkom

dovho banovala,

ale už nebudeš

soj sama litala.

RYBKA OD MILOHO
Od miloho rybka
dobri mi smakuje,

dobry lovit rybky

i dobri poľuje.

Na rybky chodime

vody ša neboju,

no do lisa iti

iši ša z nim boju.

Tak jak lovit rybky

i mene ulovil,

každyj večur do nas

potajomky chodil.
Potim jem zos milym

ku vodi chodila,

jak vin lovit rybky

rada jem smotrila.

No pri vodi veľo

zme nebišidovali,

žeby od udici

rybky nechtikali.

Najradšej jem byla

ked rybky naimal,
potim zme ša cilovali

milyj ňa objimal.

Krasny to byli dni

pri vodi straveny,

byli zme jak rybky

do ša zaľubeny.

I do lisa spolu

 z milym jem kračala,

už lisa tmavoho
jem ša nebojala.

Dalekohľadom sobi

po liši smotrime,

jak ša serny pasut

zblizka ich vidime.

Na serny striľati

jem mu zakazala,

žeby sirota mala

serna nezostala.

Po liši nam bylo

radisť pozerati,

tota krasa ša nedast

ani opisati.

HORA BUKOVA
Hora,hora bukova

sama haluzina,

jak tadi perejde

ku mi moja mila.

Nabrus sobi mjilyj

dobri sokyročku,

pererubaj pro ňa

šyroku stežočku.

Velike konarja
barz tam napadalo,

ostru sokyročku

na nich by trebalo.

Zochabľu koanrja

i buky obyjdu,

do doliny mila

ja ku Tobi pridu.

Už ovečky nemam

vovci roztorhali,

može sobi druhy

zoženu do jari.

Na jar sobi druhu

kolibu postvľu,

napadany konarja

pohniti zochabľu.

Ku kolibi zrobľu

sobi novu stešku,

bude tam stojala

na šumnim berežku.

Koli budeš chcela

šmilo možeš proti,

pomožeš na obid

ovečky zdojiti.

cilu nič ked chočeš

možeš tu zostati,

ovečky mi bude

mij pes vartovati.

ŠPIVAČKA
Špivaj sobi špivaj

špivaj soj veselo,

naj Tvij krasnyj holos

čuje cile selo.

Krasna jes divočko

znaš šumni špivati,

lem po Tebe budut

špivanky skladati.

Budut ľudom špivanky
radsiť prinašati,

budeš im vesely

i smutny špivati.

Tobi šunyj holos

do kolysky dali,

jak keby špivanky

na Tebe čekali.

Iši jes porjadni
slova nepoznala,

už Ťa špivanočky

naučila mama.

Ditinskym holosom

jes mala špivala,

hoslosok Ti kvitnul

jak jes dorostala.

Teper Ti rozkvitnul

radisť Ťa sluchati,

i slavnom špivačkom

raz ša možeš stati.

Špivom ša zžyviš
nemusiš robiti,

budeš roznašaatiä

svij holos po šviti.

Budut pro Ťa skladateli

šapivanky pisati,

de jes nešpivala

budut Ťa čekati.

URAZ V BLAZINCI
Na hjolovu v blazinci
blaznovi chpal kameň,

blazen iši skričal

ta už je mi kamen.

Jak na vlajki uvil

zvizdy mu švitili,

jedny mu tam hasli
a druhy švitili.

Barz dovho trimalo

pokaľ ho prebrali,

polamany kosti

do kopy davali.

Doktore ša čudovali

što to za holova,

takyj kamenisko

zabil by i vola.

Žvidovali ša ho 
či ho nebolilo,

v holovi mam vatu

ta naraz stlmilo.

Operacia ša podarila

až ša čudovali,

normalnoho človeka

pered sobom mali.

Pered tym nevidil
zrazu i zrak dostal,

zos blazna ša zrazu

normalnyj človek stal.

Take dašto doktori

nikde nedokazali,

po cilim šviti o zazraku

noviny pisali.

No tomu nevirte
to ša mi len snilo,

že to ša dakotrim

take podarilo.

ZAVER
Može zlatu rybku

dachto i pochvalit,

može bude veľo

što rybku pohanit.

Rybka zato nemože
ona nepisala,

taky voloviny holova

druha napisala.

Ale voloviny taky

robľat ša v žyvoti,

lem ľude ich vydumali

pri svoji roboti.

Každyj dašto najde

v ti rybky pro sebe,

ked je dašto plane
netykat ša Tebe.

I dobrych u zlych

tu pospominala,

namety na veršky

zo žyvota brala.

Ani rybka ani ja

nebudeme ša hnivati,

chto nechoče nemusit

sebe tu hledati.

